Böyük şəhər və rayonların əhaləsinin
toplanması təxliyəsinin və tibbi təminat planının
tərtib olunması və tibbi xidmətin vəzifələri.

   Əhalinin toplanması və təxliyyəsi əhalinin əsas mühafizə üsullarından biridir. Toplanma – əhalinin vaxtında şəhərkənarı zonada yerləşdirilməsi, hərbi dövrlərdə fəhlə və qulluqçuların həmin şəhərdə və yaşayış məntəqələrində istehsalat fəaliyyətinin növbə ilə davam etdirilməsi üçün kompleks tərtiblər sistemidir.
 Təxliyyə mütəşəkkil qaydada əhalinin şəhərkənarı zonaya köçürülməsidir. Fəhlə və qulluqçular istehsalat fəaliyyətini şəhərkənarı zonada davam etdirə bilər və ya hərbi dövrdə işini dayandırır. Xüsusi göstəriş olana qədər əhali şəhərkənarı zonada yaşamalıdır.
 Əhalinin şəhərkanarı əraziyə köçürülmə planı sülh dövründə işlənib hazırlanmalıdır. Təxliyyə tədbirləri xüsusi olaraq yaradılmış təxliyyə orqanları vasitəsi ilə həyata keçirilir.
         Təxliyyə orqanlarına aiddir:
· təxliyyə komissiyası;
· toplanış – təxliyyə məntəqələri (TTM);
· qəbul – təxliyyə məntəqələri (QTM);
· qəbul – təxliyyə komissiyası (QTK);
· minmə məntəqəsi, enmə məntəqəsı və aralıq – köçürmə məntəqəsi üçün qərargah (müdiriyyət).
       
Təxliyyə komissiyası aşağıdakı vəzifələri yerinə yetirir:
 1. Piyada və müxtəlif nəqliyyat növləri ilə təxliyyə olunan          əhalinin qeydiyyatı.
2. Toplanma və təxliyyə tədbirlərinin qaydasının müəyyən olunması.
3. Təxliyyənin maddi – texniki, nəqliyyat və digər təminat növlərinin təşkili.
4. Qəbul – təxliyyə komissiyası ilə vətəndaşların qəbulu, yerləşdirilməsi, işədüzəltmə, maddi – texniki və tibbi təminatı məsələləri üzrə rabitə və qarşılıqlı əlaqənin təşkil olunması.
 Toplanma və təxliyyə haqqında xəbərdarlıq aldıqdan sonra hər bir vətəndaş isti geyim, yataq ləvazimatı, 2 – 3 günlük ərzaq, dərman ehtiyyatı və fərdi mühafizə vasitələri çantaya yığılmalıdır. Çanta 50 kq – dan artıq olmamalıdır.
  Hər bir şəxsin bütün sənədləri özündə olmalıdır.
 Hər bir məktəbəqədər yaşlı uşayın cibində və yaxalığında adı, soyadı, atasının adı, ünvanı və təxliyyənin son məntəqəsi haqqinda yazılı məlumat nəzərdə tutulmuşdur.
TM – nə gələ bilməyən xəstə əxs haqqında məntəqə rəisinə məlumat verilməlidir. TTM – si toplanan və təxliyyə olunan əhalinin toplanması, qeydiyyatı, piyada birləşmələri şəklində stansiyalarda olan minmə məntəqələrdəki nəqliyyat vasitələrinə göndərmək üçün nəzərdə tutulub.
TTM – nin vəzifələri aşağidakılardı:
1. Əhalinin müxtəlif vasitələrlə seyrəldilmə və təxliyənin başlanması haqqında xəbərdar edilməsi. 
2.  Əhalinin toplanması və yaranmış şərait haqqında məlumat verilməsi.
3.  Təxliyyə olunanların qeydiyyatının aparılması.
4.  Nəqliyyat vasitələrinin hazırlanmasının təşkili.
5.  Nəqliyyata yüklənmə, piyada birləşmə təşkil olunaraq nəzərdə tutulmuş məntəqələrə göndərilməsi.
6.  Əhalinin “ Hava həyacanı” siqnalı üzrə sığınacaqlarda yerləşdirilməsinin təşkili.
7.  Rayon və ya şəhər təxliyyə komissiyalarına təxliyyənin gedişinə dair məlumatların təqdim olunması.
 Kütləvi qırğın ocqları meydana çıxdıqda Mülki Müdfiə Tibb Xidməti qurumlarının işini rayon və ya şəhər MMTX rəisi təşkil edir. Tibb xidməti işinin düzgün təşkili üçün ocaqlarda yaranmış tibbi şərait dəqiq qiymətləndirilməlidir.
   Ocaqlarda yaranmış tibbi şəraitin qiymətləndirilməsi.
Düşmənin kütləvi qırğın silahları tətbiq etdikdən sonra yaranmış tibbi şəraitin qiymətləndirilməsi tibb xidməti rəisi işini düzgün təşkil etməyə imkan verir və xidmət rəisi aşağıda göstərilən məlumatları bilməlidir:
  MMTX rəisi tibbi şəraitin qiymətləndirilməsi zamani yaranmış təhlükə haqqında dəqiq məlumata malik olmalıdır. Qiymətləndirmə aşağıdakı qaydada aparılır:
- rayon və ya şəhər üzrə sanitar itkilərin hesablnması;
- ilk tibbi və ilk həkim yardımının təşkili üçün qüvvə və vasitələrə olan tələbat və onların sayı;
- MMTX – in qüvvə vasitələri arasında itkilərin qiymətləndirilməsi;
- Qüvvə və vasitələrin ocağa daxilolma və xəsarətalmişların təxliyyə marşurutlarının müəyyənləşdirilməsi. Ona görə MMTX rəisi mühəndis – istehkam və yanğından mühafizə şəraiti haqqında məlumatları dəqiqləşdirməlidir;
  Xəsarətalmışların təxliyyəsi üçün sanitar nəqliyyat vasitələrinə olan təlabat dəqiqləşdirildikdən sonra tibb xidməti rəisi tibbi təminatın təşkili üçün yuxarı tibb xidməti rəisi qarşısında təkliflərin hazırlamalıdır.
İlk tibbi yardım ocaqlarda özü – özünə və ya yoldaşına qarşılıqlı yardım qaydası əsasında, sanitar post və sanitar drujina, Mülki Müdafiə tibbi müəssisələr və digər qurumların şəxsi heyətləri tərəfindən qısa müddət ərzində göstərilir.
    İşə başlanmazdan əvvəl tibb xidməti rəisi sanitar post və sanitar drujinalar qarşısında duran konkret vəzifələri müəyyənləşdirməlidir və aşağıda göstərilənləri bilməlidir:
- sanitar drujina işləməli ərazini bilməli və SD xilasetmə dəstələrinin komandirinə tabe olmalı;
- SD – in iş müddəti;
- xəsarətalmışların sayı, yeri və təhlükəli ərazidən çıxarılma yolları, nəqliyyat yükləmə yerləri;
-  yenidən təhlükə yarandıqda əhalinin xəbərdarlığı və mühafizə üsulları. 
     

                 




               
                 
            


 
   
   
